
Биринчи инстанция судида                                                                                               Апелляция инстанцияси судида
раислик  қилган судья: О.Элмуродов                                                                             маърузачи судья: Х.Бобоқулов


ҚАШҚАДАРЁ ВИЛОЯТ СУДИ ЖИНОЯТ ИШЛАРИ БЎЙИЧА 
СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ
А  Ж  Р  И  М  И


2021 йил август ойининг 20 куни, Қашқадарё вилоят суди жиноят ишлари бўйича судлов ҳайъати биносида, апелляция инстанциясининг очиқ суд мажлисида, вилоят судининг судьяси Ф.Юсуповнинг раислигида, ҳайъат судьялари Б.Турдиев ва Х.Бобоқуловлардан иборат таркибда, судья катта ёрдамчиси Х.Умаровнинг котиблигида, тарафлардан: давлат айбловчиси Қашқадарё вилоят прокуратурасининг жиноий суд ишларини юритишда прокурор ваколатини таъминлаш бўлими прокурори Х.Тошназаров, судланган С.Ариповнинг ҳимоячиси-адвокат Э.Қуватовларнинг иштирокида, судланган С.Ариповнинг ўзига оид суд ҳукми устидан берган апелляция тартибидаги шикоятини жиноят иши ҳужжатлари билан бирга кўриб чиқиб, қуйидагиларни
 

а  н  и  қ  л  а  д  и:


Жиноят ишлари бўйича Қарши шаҳар судининг 2016 йил 3 февралдаги ҳукмига асосан:
Арипов Сарвар Нигматович(Aripov Sarvar Nigmatovich), 1966 йил 11 апрелда Сурхондарё вилоятининг Термиз шаҳрида туғилган, ўзбек, Ўзбекистон фуқароси, маълумоти ўрта, оилали, ишламаган, муқаддам: 
1) Кушка ҳарбий трибунали томонидан 1986 йил 23 майда Туркманистон Республикаси ЖК 3 (ўғирлик) қисми билан 4 тўрт йил озодликдан маҳрум қилинган; 
2). Шаҳрисабз туман судининг 1991 йил 18 октябрдаги ҳукмига асосан  ЖК (эски таҳрирдаги) 125-моддаси 3-қисмининг “а” банди билан 3 йил озодликдан маҳрум қилинган; 
3). Қарши шаҳар судининг 1996 йил 25 декабрдаги ҳукмига асосан ЖК 25,118-моддасининг 1-қисми билан 3 йил озодликдан маҳрум қилинган;
4). Қарши шаҳар судининг 2001 йил 23 мартдаги  ҳукмига асосан  ЖК 276-моддаси 2-қисмининг “а” банди билан 4 йил озодликдан маҳрум қилинган;
5). Жиноят ишлари бўйича Қарши шаҳар судининг 2002 йил 11 апрелдаги ҳукмига асосан ЖК 164-моддаси 2-қисмининг “а” банди билан 8 йил озодликдан маҳрум қилинган, жиноят ишлари бўйича Қарши шаҳар судининг 2005 йил 18 февралдаги ажримига асосан ЖКнинг 74-моддасига асосан ўталмай қолган 4 йил 7 ой 29 кун озодликдан маҳрум қилиш жазоси шу муддатга иш ҳақининг 20 фоизи миқдорини давлат даромади ҳисобига ушлаб қолинган ҳолда ахлоқ тузатиши иши жазосига алмаштирилган;
6). Жиноят ишлари бўйича Қарши шаҳар судининг 2006 йил 16 февралдаги ҳукмига асосан  ЖК 25,169-моддаси 2-қисмининг “в” банди, 169-моддаси 3-қисмининг “а” банди билан ЖКнинг 59,60-моддаларига асосан 7 йил озодликдан маҳрум қилинган, жиноят ишлари бўйича Шеробод туман судининг 2009 йил 22 апрелдаги ажримига асосан ЖКнинг 74-моддасига асосан ўталмай қолган 3 йил 5 ой 6 кун озодликдан маҳрум қилиш жазоси шу муддатга иш ҳақининг 20 фоизини давлат даромади ҳисобига ушлаб қолган ҳолда ахлоқ тузатиши иши жазосига алмаштирилган; 
7). Жиноят ишлари бўйича Қарши шаҳар судининг 2009 йил 25 сентябрдаги ҳукмига кўра,  ЖК 25,169-моддаси 3-қисмининг “а” банди билан ЖКнинг 61,60-моддаларига асосан 5 йил 7 ой 21 кун озодликдан маҳрум қилинланган, ЖКнинг 34-моддасига асосан ўта хавфли рецидивист деб топилиб, жазони махсус тартибли колонияларда ўташ белгиланган, жиноят ишлари бўйича Когон шаҳар судининг 2012 йил 14 августдаги ажримига асосан жазони ўташ учун махсус тартибли колониядан қаттиқ тартибли колонияга ўтказилган, 2015 йил 16 май куни жазони тўлиқ ўтаб чиққан, Қарши шаҳар “Боғишамол” МФЙ “Боғишамол” кўчаси 7-уйда яшаган, иш бўйича 2015 йил 23 декабрдан қамоқда, 
Ўзбекистон Республикаси ЖК 169-моддаси 4-қисмининг “б” банди билан          8 йил озодликдан маҳрум қилиш жазоси тайинланган.
Ашёвий далил бир дона “Clarion” номли магнитафон эгаси И.Тоғаевга қайтарилиб, иш бўйича етказилган зарар тўлиғича қопланганлиги қайд қилинган.
Суднинг ҳукмига асосан С.Арипов ўта хавфли рецидивист бўлгани ҳолда 2015 йил 25 октябрь куни соат 2200ларда Қарши шаҳри, 2-миттитумани, 23-уй, 39-хонадонда яшовчи Тоғаев Ислом Бердиқобиловичга тегишли бўлган, шу уйнинг олдида турган оқ рангли, “ВАЗ 2105” русумли 70 J 624 JА давлат белгили автомашинасини ўнг олд ойнасини бузиш йўли билан очиб, автомашина салонидан бозор нархи 300.000 сўмлик «Clarion» номли магнитофонни яширин равишда қўлга киритиб, ҳодиса содир бўлган жойдан кетаётганида Қарши шаҳар ИИБ ходимлари томонидан ушлаб олинган ва ушбу магнитофон процессуал тартибда ҳужжатлаштириб олинган.
Судланган С.Арипов шикоятида, айбига иқрор ва пушаймонлигини, жабрланувчига етказилган зарар қопланганлигини, жабрланувчининг унга нисбатан даъвоси йўқлигини, оилавий шароити оғирлигини, соғлиги яхши эмаслигини инобатга олиб, тайинланган жазони камайтиришни сўраган.
Апелляция инстанцияси суди, иш бўйича судья Х.Бобоқуловнинг маърузасини, судланган С.Ариповнинг ҳимоячиси-адвокат Э.Қуватовнинг шикоятни қаноатлантириш, прокурор Х.Тошназаровнинг шикоятни қаноатлантиришсиз, суд ҳукмини ўзгаришсиз  қолдириш ҳақидаги музокара сўзларини тинглаб, шикоятда келтирилган важларни жиноят иши ҳужжатлари билан муҳокама қилиб, суд ҳукмини ўзгаришсиз,  шикоятни қаноатлантирмасдан қолдиришни лозим топди.
Судланган С.Ариповнинг суд ҳукмида кўрсатилган жиноятни қасддан содир қилганликдаги айби, иқрорлик билдириб берган кўрсатувидан ташқари, ариза,  нарсани олиш ҳақида баённома, ҳодиса содир бўлган жойни кўздан кечириш ҳақида баённома, унга илова қилинган чизма ва фотосуратлар, айбланувчининг кўрсатувларини ҳодиса содир бўлган жойда текшириш баённомаси ва фотосуратлар ва жиноят ишига қўшиш тўғрисида қарор ҳамда ишда тўпланган бошқа далиллар йиғиндиси билан тасдиғини топган. 
Апелляция инстанцияси суди судланган С.Ариповнинг шикоятидаги тайинланган жазони енгиллаштириш ҳақидаги важлари билан келишмади. 
Биринчи инстанция суди иш бўйича исботланиши лозим бўлган барча ҳолатларни текшириб, тўпланган далилларни тегишли тартибда баҳолаб, судланувчи С.Ариповнинг ҳаракатларини тўғри квалификация қилган.
Ўзбекистон Республикаси Жиноят кодексининг 7-моддасида, жиноят содир этган шахсга нисбатан у ахлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо тайинланиши кераклиги;
42-моддасида эса, жазо маҳкумни ахлоқан тузатиш, унинг жиноий фаолиятни давом эттиришига тўсқинлик қилиш ҳамда маҳкум, шунингдек бошқа шахслар янги жиноят содир этишининг олдини олиш мақсадида қўлланилиши кўрсатилган.
54-моддасининг 2-қисмида, суд жазо тайинлашда содир этилган жиноятнинг хусусияти ва ижтимоий хавфлилик даражасини, қилмишнинг сабабини, етказилган зарарнинг хусусияти ва миқдорини, айбдорнинг шахсини ҳамда жазони енгиллаштирувчи ва оғирлаштирувчи ҳолатларни ҳисобга олиш кўрсатилган.
Ишдаги ҳужжатларга қараганда, жабрланувчига етказилган зарар қопланган бўлса-да, судланган С.Арипов муқаддам бир неча маротаба судланиб, бундан ўзига тегишли хулоса чиқармасдан, ўта хавфли рецидивист бўлгани ҳолда яна ўта оғирдаги турдаги ўғирлик жиноятини қасддан содир қилган.
Биринчи инстанция суди, С.Ариповнинг жазосини енгиллаштирувчи ва оғирлаштирувчи ҳолатларни муҳокама қилиб, Ўзбекистон Республикаси ЖК 169-моддаси 4-қисмининг “б” банди билан               модда санкциясида кўрсатилган энг кам жазо 8 йил озодликдан маҳрум қилиш жазоси тайинлаган.
Судланган С.Ариповга тайинланган жазони камайтириш учун асослар мавжуд эмас. 
Бундай ҳолда судланган С.Ариповнинг шикоятидаги тайинланган жазони камайтириш ҳақидаги важларини асосли деб бўлмайди.
Биринчи инстанция суди иш бўйича исботланиши лозим бўлган барча ҳолатларни текшириб, ишни кўришда Ўзбекистон Республикаси ЖПКнинг талабларига ва Ўзбекистон Республикаси Олий суди Пленуми қароридаги тушунтиришларга амал қилган, ишни ҳар томонлама, тўла ва холисона кўриб чиқиб, қилмишнинг ижтимоий хавфлилигини эътиборга олган ҳолда жазо тайинлаб, қонуний, асосли ва адолатли қарорга келган.
Юқоридагиларга кўра, апелляция инстанцияси суди суд ҳукмини ўзгаришсиз, шикоятни қаноатлантиришсиз қолдиришни лозим топди.
Ўзбекистон Республикаси Жиноят-процессуал кодексининг 49726  ва 49731-моддаларига асосан апелляция инстанцияси суди, 
 

А  Ж  Р  И  М          Қ  И  Л  Д  И:


Жиноят ишлари бўйича Қарши шаҳар судининг 2016 йил                                   3 февралдаги Арипов Сарвар Нигматович(Aripov Sarvar Nigmatovich)га оид ҳукми ўзгаришсиз, шикоят қаноатлантирилмасдан қолдирилсин.

Раислик қилувчи:                                                               Ф.Юсупов

Ҳайъат судьялари:                                                             Б.Турдиев 

                                                                                                    Х.Бобоқулов


Ажрим нусхаси аслига 
[bookmark: _GoBack]тўғри, судья                                                                          Х.Бобоқулов

